
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
বাঙ্গালীর প্রতিভা ও সুভাষচন্দ্র

৫২



সুবিখ্যাত অস্ত্রচিকিৎসক ডাক্তার ড্যানিয়েল এই অস্ত্রোপচার কার্য্য সম্পন্ন করেন। ইহাতে তাঁহার স্বাস্থ্যের প্রভূত উন্নতি হয়। এই সময়ে তিনি ভারতের জাতীয় আন্দোলনের একখানি ইতিহাস (History of the Indian National Movement) লিখিতে আরম্ভ করেন, কিন্তু কঠোর মানসিক পরিশ্রম করিতে অক্ষম হওয়ায় তিনি এই গ্রন্থ শেষ করিতে পারেন নাই। তাঁহার Indian struggle বা ভারতীয় সংগ্রাম নামক অমূল্য গ্রন্থ ইতিপূর্ব্বেই লণ্ডন প্রেস হইতে প্রকাশিত হইয়াছিল, কিন্তু ব্রিটিশ গভর্ণমেণ্ট এই পুস্তক খানির ভারতে আগমন নিষিদ্ধ করিয়াছিলেন।

 অতঃপর সুভাষচন্দ্র ইউরোপের কয়েকটি সভা সমিতিতে যোগদান করিয়া এবং আয়ার্ল্যাণ্ড পরিভ্রমণ করিয়া পুনরায় ভিয়েনায় প্রত্যাবর্ত্তন করেন।



ভারতে প্রত্যাবর্ত্তন।




 ১৯৩৬ খৃষ্টাব্দের মার্চ্চ মাসে সুভাষবাবু স্বদেশে প্রত্যাবর্ত্তন করিবার ইচ্ছা প্রকাশ করেন। ভারতে আসিয়া কংগ্রেসের লক্ষ্ণৌ অধিবেশনে যোগদান করিবেন ইহাই তাঁহার ইচ্ছা ছিল। কিন্তু এই সংকল্প কার্য্যে পরিণত করিবার পূর্ব্বেই তিনি ভিয়েনার ব্রিটিশ কন্সালের নিকট হইতে এই মর্ম্মে একখানি পত্র পাইলেন যে তিনি ভারতে ফিরিয়া স্বাধীন জীবন যাপন করিতে সমর্থ

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৫:২৩টার সময়, ১২ এপ্রিল ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

